
MERCABILBAO, FRUIT ATTRACTION AZOKAN AURKEZTUKO DA FRUTEN ESPORTAZIORAKO PLATAFORMA LOGISTIKO GISA, BILBOKO PORTUAREKIN BATERA
· Nazioarteko azoka Madrilgo IFEMAn egingo da gaurtik, urriaren 28tik, urriaren 30era  

· Basque Country Logistics markarekin, fruten eta ortuarien Europa iparralderako errepideko garraioaren alternatiba gisa eta Hego Ameriketako herrialdeetatik datozen merkantzien sarrera moduan aurkeztuko da Bilbo
Basaurin, 2015eko urriaren 28an.- Mercabilbaok, gaurtik, urriaren 28tik, urriaren 30era Madrilgo IFEMAn egingo den  nazioarteko Fruit Attraction azokan hartuko du parte Bilboko Portuaren eskutik. Bertan, bi erakundeek, fruten eta ortuarien Europa iparralderako errepideko garraioaren alternatiba eta Hego Ameriketako herrialdeetatik datozen merkantzien sarrera izateko aurrera eramaten ari diren estrategia aurkeztuko dute.
Nekazaritza sektoreko azoka horrek nazioarteko fruta eta ortuari ekoizleen goi mailako ordezkaritza biltzen du eta, ondorioz, ezinbesteko hitzordua da sektore horretan aukera berriak bilatzen ari diren guztientzat. Basque Country Logistics markarekin, Bilbo 10. pabiloian, 10H04D standean, egongo da. 

Mercabilbaok eta Bilboko Portuak osatzen duten bat egite hori, banaketa guneak kateari balio erantsia gehitzeko aurrera daraman estrategiaren barruan sartzen da, eta ohikoak ez diren beste jomuga batzuetara heltzeko eta, aldi berean, karga mistoak bideratzeko aukera zabaltzen da. Horrelako operazioak errentagarriak dira ekonomiaren eta denboraren ikuspegietatik, Bizkaiko hiriburuak duen kokagune estrategikoari, dauden azpiegiturei, biltegi logistikoei eta garraioen joan-etorriei esker. Lehiakortasunari dagokionez, horrek abantaila eskaintzen die nekazaritza alorreko eragileei. 

Mercabilbao, Fruit Attraction Azokara doan lehen aldia da, baina aurtengo otsailean, Bilbao Port-ekin batera, baita ere, Alemaniako hiriburuan egin zen sektore bereko Berlin Logistica nazioarteko azokan hartu zuen parte. 

